
МОНГОЛ УЛСЫН НИЙГЭМ-ЭДИЙН ЗАСГИЙН ӨНӨӨГИЙН НӨХЦӨЛ БАЙДЛЫН 
ТАЛААРХ ОЛОН НИЙТИЙН ШҮҮМЖ БА ТУЛГАМДСАН АСУУДЛУУД  

(олон нийтийн санаа бодлыг тандах судалгаа)  

(2021.10.19-ний байдлаар) 
 

Парламентын судалгааны хүрээлэн 

 
УДИРТГАЛ 

Судалгааны захиалгын дагуу “Монгол Улсын нийгэм-эдийн засгийн нөхцөл байдлын 
талаарх олон нийтийн шүүмж ба тулгамдсан асуудлууд” сэдэвт олон нийтийн санаа бодлыг 
тандах судалгааг (2021.10.18-19-ний өдрүүдэд) Парламентын судалгааны хүрээлэнд 
гүйцэтгэв.  

Судалгааны зорилго: 

Сүүлийн үед олон нийтийн дунд ихээхэн шүүмж дагуулж байгаа нийгэм, эдийн засаг, улс 
төрийн хүрээний тулгамдсан асуудлуудыг тоймлон илрүүлж, бодлого, эрх зүйн орчны 
хүрээнд шийдвэрлэх шаардлагатай тулгамдсан асуудлуудыг тодорхойлохыг зорьсон.  

Судалгааны хамрах хүрээ:  

Тойм судалгааг нийгмийн сүлжээ, өдөр тутмын хэвлэл, цахим сайтууд, телевизийн 
ярилцлага, мэдээ мэдээлэл зэрэг олон нийтийн мэдээллийн эх сурвалжуудад тулгуурлан 
бэлтгэлээ.  

Судалгааны арга зүй:  

Тойм судалгааг гүйцэтгэхдээ тодорхой салбар, чиглэлүүдээр мэдээллийг түүвэрлэх, 
ангилах, бүлэглэх, эрэмбэлэх, мэдээллийн агуулгыг задлан шинжилж нэгтгэн дүгнэх 
контент анализын арга зүйг ашиглав.  

Судалгааны эх сурвалжууд:  

      1. олон нийтийн сүлжээ (фэйсбүүк, твиттер); 
      2. өдөр тутмын цахим хуудас (өндөр хандалтай сайт); 
      3. телевизийн нийгэм, эдийн засаг, цаг үеийн нөхцөл байдлын талаар бэлтгэсэн 

нэвтрүүлгүүд; 
      4. өдөр тутмын сонингууд; 
      5. эксперт судлаачдын байр суурь зэрэг болно.  

ҮР ДҮНГИЙН ТОЙМ  

Мэдээллийн эх сурвалжуудаас сүүлийн үед олон нийтийн дунд маргаан мэтгэлцээн, шүүмж 
дагуулж байгаа асуудлуудыг тодорхой сэдэв, салбар, чиглэлүүдээр тоймлон түүвэрлэж 
хамгийн их давталттай, анхаарал татсан асуудлуудыг эрэмбэлэн хамаарах эрх бүхий 
субъектүүдээр нь ангилан авч үзвэл:  

Нэг. Хууль тогтоомжийн хэрэгжилт, Засгийн газрын шийдвэр, үйл ажиллагаа, 
зохион байгуулалттай холбоотой дараах асуудлууд хамгийн ихээр хөндөгдсөн 
байна. Үүнд: 

1.1 Үнийн өсөлт (нийлүүлэлтийн инфляц, бараа бүтээгдэхүүний хомстол, бүтээн байгуулалт 
царцсан, бодит үйлдвэрлэлийн салбарын уналт, барилгын материал, үйлдвэрлэлийн 
түүхий эдийн саатал, төсөв мөнгөний хомстол гэх мэт) 
1.2 Ачаа тээвэрлэлт (хилийн гадна ачаа бараа саатсан, нүүрс тээвэрлэлт зогссон, тээврийн 
компани, жолооч нар хүнд байдалд орсон гэх мэт) 
1.3 Шатахууны нийлүүлэлт (шатахууны нийлүүлэлт, нөөц бүрдүүлэлт, хомсдол) 
1.4 Нүүрс тээвэр (төмөр замын цариг, нүүрсний экспорт буурсан, нүүрс тээвэрлэлт зогссон) 
1.5 Сайжруулсан түлшний хангамж  
1.6 Боловсролын байгууллагын үйл ажиллагаа 

- Цахим хичээл/хичээл хоцрогдолт, үүнээс үүдэлтэй багш, хүүхдийн эрүүл 
мэнд, сэтгэл зүйн асуудал 

- Сурах бичгийн агуулга, чанар, сургалтын хөтөлбөр,  
1.7 Нийгмийн асуудал (цалин хөлс, тэтгэвэр тэтгэмж, өрхийн орлогын бууралт, ажилгүйдэл, 
ядуурал, ХБХ-ний асуудал,  хавтгайрсан халамж) 
Иргэдэд ээлгүй, стандартгүй дэд бүтэц (оновчгүй хөрөнгө оруулалт, зам, дэд бүтцийн 
бүтээн байгуулалт гэх мэт) зэргийг хамруулж үзсэн болно. 
1.8 Эрүүл мэндийн салбарын асуудал (эмнэлгийн хүртээмж, эмчилгээ үйлчилгээ, эм тариа, 
эмнэлгийн хэрэгслийн дутагдал, салбарын менежмент гэх мэт) 

Эдгээрээс хамгийн их давтамжтай хөндөгдөж байгаа нь Үнийн өсөлттэй холбоотой 
асуудлууд байгаа бөгөөд үнэ өсөж, инфляц нэмэгдэж байгаа шалтгааныг Засгийн газар 
нийлүүлэлтийг зохистой түшинд хангаж чадахгүй байгаагаас бараа, бүтээгдэхүүний болон 
ачаа тээвэр, шатахууны нийлүүлэлтийн хомстол үүссэн, инфляцыг зөвхөн мөнгөний 
бодлогоор удирдах боломжгүй болсон гэх мэтийн санал шүүмжүүд байна.  

Хоёр. УОК, НОК-ын үйл ажиллагаа, зохион байгуулалттай холбоотой асуудлууд:  

2.1 Хөл хорио тэгш бус үйлчилж байгаа, энэ нь цар тахлын тархалтад нөлөөлж байна гэж 
үзэх хандлага (no double standard, 2 том тоглолт, арга хэмжээ,“Зайсан Хилл”,  Цахим 
үндэстэн) 
2.2 “Ковид-19” цар тахал: Засгийн газар, бүх шатны ЗДТГ, УОК болон НОК-ын уялдаагүй, 
эргэж буцсан үйл ажиллагаа)  
2.3. Эрүүл мэндийн үйлчилгээ 

- Эмнэлгийн нөхцөл (Сэтгүүлч Б.Ганчимэгийн ХӨСҮТ-ээс хийж буй пост, 
бичвэрүүд) 

- Эм, эмнэлгийн хэрэгслийн хангамж (ковидын багц, шаардлагатай эм тариа, 
оношлуур, вакцин, хүчилтөрөгчийн аппарат гэх мэт) 

- Ковидын үед эрүүл мэндийн байгууллагуудын үйл ажиллагааны зохион 
байгуулалт (өрхийн эмнэлэг, 1,2,3-р шатлалын эмнэлгийн ковидын үеийн 
хамтын ажиллагаа, шуурхай бус байдал, нас баралт, хүндрэл гэх мэт)  

Гурав. Улсын төсөвт хамааралтай асуудлууд 

УИХ-аар 2022 оны Улсын төсвийг хэлэлцэж байгаатай холбогдуулан дараах асуудалд 
анхаарал хандуулж байна: 

3.1 Төсвийн тэлэлт, үр ашиггүй зарцуулалт (8,0 их наядаар 2022 оны төсвийн зарлага өссөн, 
хөрөнгө оруулалтын бодлого оновчгүй) 
3.2 Төсвийн хөрөнгө оруулалт 

- Тендер будлиантуулах  
- Том төслүүдийн хэрэгжилт (удааширсан, төсөвт өртөг нэмэгдсэн) 
- Оновчгүй том төслүүд (дүүжин тээвэр) 

3.3 Тойргийн мөнгө (2022 оны төсөвт гишүүн тус бүрт 4,0 тэрбум төгрөг тавьсан нь төсвийн 
алдагдлын 15% болж байна) 
3.4 Цалин хөлс, тэтгэвэр тэтгэмжийг нэмэгдүүлэх (ялангуяа багш, эмч нарын цалинг 
нэмэгдүүлэх, халамжийг зорилтот бүлэгт чиглүүлэх, тэтгэвэр тэтгэмж нэмэгдүүлэх) 

 Дөрөв. УИХ-ын үйл ажиллагаатай холбоотой асуудлууд 
- Хөрөнгө оруулалтын тухай хуулийг тойрсон маргаан олон нийтийн анхааралд байна. 

УИХ-ын гишүүн Х.Ганхуяг, Х.Булгантуяа, П.Анужин, Д.Өнөрболор нарын өргөн 
барьсан Хөрөнгө оруулалтын тухай хуульд нэмэлт, өөрчлөлт оруулах тухай хуулийн 
төсөл нь нийгмийн сүлжээнд нэлээд хэл ам дагуулж байна. Харин уг хуулийн 
заалттай холбоотой асуудал нийгэмд шуугиан дэгдэнгүүт УИХ-ын гишүүн П.Анужин, 
Д.Өнөрболор нар нэрээ татаж байгааг өдөр тутмын хэвлэл мэдээллийн 
хэрэгслэлүүдээр ихээхэн хөндсөн байна. 

- Цахим гэмт хэрэгтэй тэмцэх эрх зүйн орчинг бүрдүүлэх (банкнаас мөнгө алдагдах 
үед шуурхай таслан зогсоох эрх зүйн механизм хангалтгүй, криптовалютын 
сүлжээнээс иргэд хохирох эрсдэлээс хамгаалах эрх зүйн зохицуулалт гэх мэт) 

- Казино байгуулах эрх зүйн орчин (аялал жуулчлалын салбарыг хөгжүүлэх, 
хяналттайгаар нээх гэх мэт) 

- 2022 оны төсвийн төсөлтэй холбоотой асуудлууд (төсвийн тэлэлт, хөрөнгө оруулалт) 
- Ковидын дараах эдийн засгийг сэргээн босгох эрх зүйн орчинтой холбоотой 

асуудлууд  
- Эрүүгийн хууль, хүний эрх, хэрэг хянах, шүүн таслах ажиллагааны эрх зүйн орчин  
- Монгол банк болон арилжааны банкны үйл ажиллагаа, мөнгөний бодлого, зээл, 

санхүүжилтийн асуудал (төв банкны үнэт цаасны хүү, бодлогын хүүгийн бууралт 
зээл, санхүүжилтийн тэлэлтэд нөлөөлөхгүй байна, банкууд мөнгө хүүлж байна, 
эдийн засагт мөнгө дутагдаж байна гэх мэт) 

- Шударга бус өрсөлдөөн хэрэглэгчийн төлөө газрын үйл ажиллагаа 
- НӨАТ-ын буцаан олголтын хувь хэмжээг нэмэгдүүлэх. 

Түүнчлэн УИХ-ын харьяа байгууллагууд, Засгийн газрын харьяа байгууллагууд, тэдгээрийн 
үйл ажиллагаа, хууль тогтоомжийн хэрэгжилттэй холбоотой санал шүүмжүүд ихээр гарсан 
байна. Эдгээрийг товч тоймловол:  

- банк санхүүгийн нөхцөл байдал, зээл, татвар, гэр бүлийн хүчирхийлэл, төрийн албан 
хаагчийн ёс зүй зан харилцаа, үйлчилгээний чанар, цахим үйлчилгээ нь хангалтгүй 
байгаа, Ерөнхийлөгчийн санаачилсан Тэрбум мод тарих хөдөлгөөн, Хүний эрхийн 
зөрчилтэй холбоотой мэдээлүүд гарсан байна 

- Нөхөн сонгуулийн дүнтэй холбогдуулан 1992 оны шинэ Үндсэн хуулиар тогтоосон 
олон намын тогтолцоог Үндсэн хуулийн нэмэлт, өөрчлөлтөөр буцааж хумигдах 
нөхцөл байдал үүссэн, нэг намын дарангуйлал тогтох гэж байна, үүнийг дагаад 
сонгууль ардчилсан болж чадахгүй байна, сөрөг хүчин өрсөлдөх битгий хэл хяналтаа 
тавьж чадахгүй байна 

- Иргэн Д.Монголхүү, Э.Одбаяр нарыг цагдаагийн байгууллагаас баривчилж хорьсон 
нь, цэргийн алба хаахаар явсан залуус зодуулах, улмаар амь насаа алдах, хууль 
шүүхийн байгууллагын чирэгдэл нь хүний эрх зөрчигдөж байна 

- Шүүх засаглалд эрх зүйн шинэтгэл хийж байгаатай адилаар прокурор, мөрдөн 
байцаах байгууллагын үйл ажиллагааг мөн шинэчлэх шаардлагатай. 

- Төрийн үйлчилгээ цахим хэлбэрт шилжиж байгаа ч төрийн байгууллагынхан янз 
бүрийн "цаас" нэхэж чирэгдүүлдэг асуудал хэвээр байна 

- Аливаа томилгоог улс төрөөс ангид, мэргэжлийн болгох шаардлагатай 
- Хүүхдийн төлөө гэх тодотголтой уг фонд нь хууль ёсны үйл ажиллагаа явуулж 

байгаад эргэлзэж байна 
- Цар тахлын улмаас аялал жуулчлалын салбар (3) “тэг” зогсолт хийж, тур оператор, 

тур баазын үйл ажиллагаа эрхэлдэг аж ахуйн нэгжүүдийн орлого бүрэн тасалдсан 
- Эрчим хүчний хангамжийн (2) найдвартай ажиллагаа доголдож, импортын 

шатахууны (8) хомсдол бий болж, сайжруулсан түлш-шахмал нүүрсний (2) 
нийлүүлэлт тасалдсан 

- Үндсэн хуульд тусгагдсан хүний амьд явах эрхийн баталгаа болсон аюулгүй орчинд 
амьдрах нөхцөлийг бүрдүүлэхийн тулд хот төлөвлөлт (6), нийтийн тээвэр (1), авто 
зам (1), газрын харилцаа, байгаль орчны (8) хууль, эрх зүйн орчныг харилцан 
уялдаатай, нэн яаралтай боловсронгуй болгох шаардлагатай.  

- Үндэсний аюулгүй байдал (2), нэн ялангуяа эдийн засгийн аюулгүй байдал, гадаад 
харилцаа, хөрш орнуудтай харилцах асуудал, дипломатуудын томилгоо 

- Хөрөнгө оруулагчдыг гадаад, дотоод гэж ялгавартай хандахгүй байх 
- Хүнсний аюулгүй байдал, импортын хүнс  
- Банкны цахим халдлага, нийгмийн сүлжээг ашиглан хүний эрхэд халдах гэмт хэрэг    

Судалгаанд нийт иргэдийг ихээр бухимдуулж буй нийт 183 асуудлыг түүвэрлэн оруулж, 
шийдвэрлэх эрх бүхий субъектээр нь ангилж үзвэл УИХ-д хамааралтай 73, Засгийн газарт 
хамааралтай 127, Ерөнхийлөгчид хамааралтай 4, УОК, НОК-д хамааралтай 34, НЗДТГ-т 
хамаарах 9, Монголбанк-5, ШӨХТГ-2, ҮАБЗ-1, шүүх, хяналтын байгууллагад хамааралтай 
4 мэдээлэл тус тус байна. Үүнээс дийлэнх нь буюу 70% нь Засгийн газарт хамааралтай 
асуудлууд байна.  

(Мэдээллийн дэлгэрэнгүйг хавсралтаас үзнэ үү.) 

АШИГЛАСАН МАТЕРИАЛ 
 1. Олон нийтийн сүлжээ (фэйсбүүк, твиттер), нийгэм улс төрийн талаар идэвхтэй пост бичиж, 

уриалдаг page хуудас болон фейсбүүк хаяг: 
1. Н.Ганчимэг сэтгүүлч 
2. А.Отгонбаатар 
3. Д.Мөнх-Эрдэнэ 
4. Жагар 
5. Р.Эмүжин 
6. Комедиан Амараа 
7. Н.Энхбаяр (эдийн засагч) 
8. Б.Жаргалсайхан 
9. Цэцэг Бямбаа 
10. Элийрэгч Уянга 
11. Н.Урантогтох сэтгүүлч 
12. Сэтгүүл Б.Отгон. 

2. Өдөр тутмын цахим хуудас (өндөр хандалтай сайт): 
1.   http://bloombergtv.mn 
2.   http://eagle.mn 
3.   http://itoim.mn 
4.   http://olloo.mn 
5.   http://time.mn 
6.   https://eguur.mn 
7.   https://gogo.mn 
8.   https://ikon.mn 
9.   https://medee.mn 
10. https://news.mn 
11. https://www.trends.mn 
12. https://zarig.mn 

3. Телевизийн нийгэм, эдийн засаг, цаг үеийн нөхцөл байдлын талаар бэлтгэсэн хэлэлцүүлэг, 
нэвтрүүлэгүүд: 

1. МҮОНТ – “Цаг үе, үзэл бодол”, "Хуулийн засаглал" нэвтрүүлэг; 
2. Монгол телевиз – Нүүдэл, шийдэл нэвтрүүлэг; 
3. ТВ-9 – “Монгол коммент” нэвтрүүлэг; 
4. НТВ – “Улаанбал” тойм нэвтрүүлэг; 
5. Ийгл ТВ – Зочны цаг. 

4.Өдөр тутмын сонингууд: 
1. Өдрийн сонин; 
2. Зууны мэдээ; 
3. Өнөөдөр; 
4. Үндэсний шуудан; 

5.Эксперт судлаачдын байр суурь (ТВ, сонинд өгсөн ярилцлага, нийтлэл): 
1. их, дээд сургуулийн багш нар; 
2. судлаачид.   

